
Հարգելի՛ ընթերցող, 

Արցախի Երիտասարդ Գիտնականների և Մասնագետների Միավորման (ԱԵԳՄՄ) 

նախագիծ հանդիսացող Արցախի Էլեկտրոնային Գրադարանի կայքում տեղադրվում են 

Արցախի վերաբերյալ գիտավերլուծական, ճանաչողական և գեղարվեստական նյութեր` հայերեն, 

ռուսերեն և անգլերեն լեզուներով: Նյութերը կարող եք ներբեռնել ԱՆՎՃԱՐ:  

Էլեկտրոնային գրադարանի նյութերն այլ կայքերում տեղադրելու համար պետք է ստանալ 

ԱԵԳՄՄ-ի թույլտվությունը և նշել անհրաժեշտ տվյալները: 

Շնորհակալություն ենք հայտնում բոլոր հեղինակներին և հրատարակիչներին` աշխատանքների էլեկտրոնային տարբերակները 

կայքում տեղադրելու թույլտվության համար: 

 

Уважаемый читатель! 

На сайте Электронной библиотеки Арцаха, являющейся проектом Объединения Молодых Учёных и Специалистов Арцаха 

(ОМУСA), размещаются научно-аналитические, познавательные и художественные материалы об Арцахе на армянском, русском и 

английском языках. Материалы можете скачать БЕСПЛАТНО.  

Для того, чтобы размещать любой материал Электронной библиотеки на другом сайте, вы должны сначала получить разрешение 

ОМУСА и указать необходимые данные.  

Мы благодарим всех авторов и издателей за разрешение размещать электронные версии своих работ на этом сайте. 

 

Dear reader,  

The Union of Young Scientists and Specialists of Artsakh (UYSSA) presents its project - Artsakh E-Library website, where you can find 

and download for FREE scientific and research, cognitive and literary materials on Artsakh in Armenian, Russian and English languages.  

If re-using any material from our site you have first to get the UYSSA approval and specify the required data.  

We thank all the authors and publishers for giving permission to place the electronic versions of their works on this website. 

 

Մեր տվյալները – Наши контакты - Our contacts 
 

Site:   http://artsakhlib.am/  

E-mail:  info@artsakhlib.am  

Facebook:  https://www.facebook.com/www.artsakhlib.am/  

ВКонтакте:  https://vk.com/artsakhelibrary  

Twitter:  https://twitter.com/ArtsakhELibrary  

http://artsakhlib.am/
mailto:info@artsakhlib.am
https://www.facebook.com/www.artsakhlib.am/
https://vk.com/artsakhelibrary
https://twitter.com/ArtsakhELibrary

Հրատարակության է երաշխավորվել Երևանի պետական Համալսարանի  
գիտական խորհրդի թիվ 2/8.8 առ 29.11.2018թ. որոշմամբ 

Рекомендовано к публикации решением учѐного совета №2/8.8  
от 29.11.2018г. Ереванского государственного университета 

Recommended for publication by the Yerevan State University  

Academic Council Decision №2/8.8 of November 29, 2018 
 

  

ԽՄԲԱԳՐԱԿԱՆ ԽՈՐՀՈՒՐԴ 
Նախագահ` ԵՊՀ ռեկտոր, ՀՀ ԳԱԱ թղթակից անդամ, պատմական գիտությունների դոկտոր, պրոֆեսոր  

Արամ ՍԻՄՈՆՅԱՆ 
 

Անդամներ`  
ԱՎԱԳՅԱՆ Արծրուն, բանասիրական գիտությունների դոկտոր, պրոֆեսոր 
ԱՎԱՆԵՍՅԱՆ Հրանտ, հոգեբանական գիտությունների դոկտոր, պրոֆեսոր 
ԲԱԲԱՅԱՆ Դավիթ, պատմական գիտությունների դոկտոր, դոցենտ 
ԲԱԼԱՅԱՆ Վահրամ, պատմական գիտությունների դոկտոր, պրոֆեսոր 
ԳԱԼՍՏՅԱՆ Խաչիկ, քաղաքական գիտությունների դոկտոր, դոցենտ 
ԳՅՈՒԼԱՄԻՐՅԱՆ Ջուլիետա, մանկավարժական գիտությունների դոկտոր, պրոֆեսոր 
ԳՐՈՒԶԴԵՎ Վլադիսլավ, իրավաբանական գիտությունների դոկտոր, պրոֆեսոր (Կոստրոմա, ՌԴ) 
ԴԱՆԻԵԼՅԱՆ Գևորգ, իրավաբանական գիտությունների դոկտոր, պրոֆեսոր 
ԵՂԻԱԶԱՐՅԱՆ Արման, պատմական գիտությունների դոկտոր, դոցենտ 
ԺԵՅՄՈ Մարեկ, քաղաքական գիտությունների դոկտոր, պրոֆեսոր (Օլշտին, Լեհաստան) 
ԼԱՊԱԵՎԱ Վալենտինա, իրավաբանական գիտությունների դոկտոր, պրոֆեսոր (Մոսկվա, ՌԴ) 
ԼՈՒԽՏԵՐՀԱՆԴՏ Օտտո, իրավաբանական գիտությունների դոկտոր, պրոֆեսոր (Համբուրգ, Գերմանիա) 
ՀՈՎՍԵՓՅԱՆ Մուշեղ, բանասիրական գիտությունների դոկտոր, պրոֆեսոր 
ՂԱԶԻՆՅԱՆ Գագիկ, ՀՀ ԳԱԱ ակադեմիկոս, իրավաբանական գիտությունների դոկտոր, պրոֆեսոր,  
ՄԱՐԿՈՍՅԱՆ Աշոտ, տնտեսագիտության դոկտոր, պրոֆեսոր 
ՄԻՆԱՍՅԱՆ Էդիկ, պատմական գիտությունների դոկտոր, պրոֆեսոր 
ՆԵՐՍԻՍՅԱՆ Կարեն, տնտեսագիտության թեկնածու, դոցենտ  
ՍԱՐԳՍՅԱՆ Հայկ, տնտեսագիտության դոկտոր, պրոֆեսոր 
ՎԱՍԿՈՎ Մաքսիմ, սոցիոլոգիական գիտությունների դոկտոր, պրոֆեսոր (Դոնի Ռոստով, ՌԴ) 
ՔԵՌՅԱՆ Գարիկ, քաղաքական գիտությունների դոկտոր, պրոֆեսոր 
ՔՈՉԱՐՅԱՆ Տիգրան, քաղաքական գիտությունների դոկտոր, պրոֆեսոր 

Գլխավոր խմբագիր` իրավաբանական գիտությունների թեկնածու, դոցենտ Ավետիք ՀԱՐՈՒԹՅՈՒՆՅԱՆ 

 
Գիտական Արցախ, №1, 2018, Երևան, «ԱԵԳՄՄ» հրատ., 2018, 448 էջ: 
Scientific Artsakh, №1, 2018, Yerevan, «UYSSA» publ., 2018, 448 pages. 

Научный Арцах, №1, 2018, Ереван, Изд. «ОМУСА», 2018, 448 страниц. 

 
«Գիտական Արցախ» պարբերականի 1-ին համարում տեղ են գտել հայկական արդի հիմնախնդիրներից մեկի` 

պետականության վերաբերյալ Հայաստանը, Արցախը, Ամերիկայի Միացյալ Նահանգները, Գերմանիան, Լեհաստանը և 
Բելառուսը ներկայացնող հեղինակների գիտական աշխատանքները: 

Գիտական պարբերականում զետեղված են նաև Արցախի երիտասարդ գիտնականների և մասնագետների 
միավորման ու Երևանի պետական համալսարանի կողմից 2018թ. սեպտեմբերի 13-16-ը Ստեփանակերտում համատեղ 
կազմակերպված «Հայոց պետականության անցյալը, ներկան ու ապագան» 3-րդ միջազգային երիտասարդական 
գիտաժողովի լավագույն գիտական հոդվածները: 

 

The first issue of «Scientific Artsakh» journal comprises the scientific works of authors from Armenia, Artsakh, the United 

States of America, Germany, Poland and Belarus on one of the most urgent problems for Armenians – the statehood. The publication 

also contains the best scientific articles of the 3rd international youth scientific conference «The past, present and future of the Armenian 

statehood», jointly organized by the Union of Young Scientists and Specialists of Artsakh and Yerevan State University on September 

13-16, 2018 in Stepanakert. 
 

В первом номере журнала «Научный Арцах» нашли место научные работы авторов из Армении, Арцаха, 

Соединенных Штатов Америки, Германии, Польши и Беларуси по одной из актуальных для  армян проблем –  

государственности. 

В издании размещены также лучшие научные статьи 3-ей международной молодежной научной конференции 

«Прошлое, настоящее и будущее Армянской государственности», совместно организованной Объединением молодых учѐных 

и специалистов Арцаха и Ереванским государственным университетом 13-16 сентября 2018 года в Степанакерте.    

 
 

ISSN 2579-2652                                             © Արցախի Երիտասարդ Գիտնականների և  

Մասնագետների Միավորում (ԱԵԳՄՄ), 2018  

Տպագրվում է ՀՀ սպորտի և երիտասարդության հարցերի նախարարության աջակցությամբ 
Is published with the support of the Ministry of Sport and Youth Affairs of the Republic of Armenia 

Публикуется при поддержке Министерства спорта и по делам молодежи Республики Армения 

ՄԻՋՆՈՐԴՆԵՐԻ ԴԵՐԸ ԱՆԼՈՒԾԵԼԻ ՀԱԿԱՄԱՐՏՈՒԹՅՈՒՆՆԵՐԻ 
ԿԱՐԳԱՎՈՐՄԱՆ ԳՈՐԾԸՆԹԱՑՈՒՄ: ԱՐՑԱԽԻ ԴԵՊՔԸ 

 
ՄԱՐԳԱՐԻՏ ՊԵՏՐՈՍՅԱՆ 

 

  Պետությունների միջև առաջացած հակասությունների կարգավորման 
գործընթացում երրորդ կողմի ներգրավման հաճախականության ավելացման 
միտում նկատվում է Երկրորդ համաշխարհային պատերազմից հետո և բավականին 
արդյունավետ կերպով կիրառվում է հատկապես միջազգային 
հակամարտությունների կարգավորուման բնագավառում։ Միջնորդությունը 
քաղաքական գործընթաց է՝ առանց հակամարտության մասնակիցների կողմից 
միջնորդի գաղափարները ընդունելու նախապես ստանձնած պարտավորության

1
։ 

Բերկովիչն առանձնացնում է միջնորդների ներգրավման  երեք հիմնական 
պատճառներ։ Առաջին, միջնորդության հավանական թեկնածուն ունի 
համապատասխան մանդատ (օրինակ, ՄԱԿ-ը)։ Երկրորդ, հավանական երրորդ 
կողմը  շահագրգռված է խնդրի կարգավորման հարցում, քանզի այն կարող է 
բացասաբար ազդել իր քաղաքական հետաքրքրությունների վրա։ Եվ երրորդ, 
միջնորդը ցանկանում է մեծացնել իր ազդեցությունը հակամարտող կողմերի վրա։ 
Երրորդ կողմը ներգրավվում է իրավիճակից որոշակի շահեր ակնկալելով, որոնք, 
մասնավորապես, վերաբերում են քաղաքական շահերին ու դաշինքների 
առկայությանը, գերտերության կարգավիճակի խնդրին, ինչպես նաև տնտեսական 
շահերին ու առևտրային կապերին

2
: Միջնորդության արդյունավետության և 

կիրառվող մեխանիզմների հստակությանը վերաբերող խնդիրներից ոչ պակաս 
կարևոր է նաև միջնորդների շահերին վերաբերող խնդիրը, քանզի գործընթացն 
ավելի արդյունավետ է, երբ կողմերն անաչառ են կամ նախընտրություններ չունեն 
վիճելի խնդրի առնչությամբ

3
։  Խնդիրն ավելի է բարդանում, երբ խոսքը վերաբերում 

է անլուծելի հակամարտություններին, որոնց թիվն աճել է ամբողջ աշխարհում, 
քանզի անլուծելի հակամարտությունները երկարատև են, շարունակաբար 
խուսափում  են կարգավորումից

4
,  կայուն են և ունեն շրջափուլային բնույթ

5
, ավելին, 

ներառում են կարիքներին և արժեքներին առնչվող խնդիրներ
6
, որոնք ավելի 

բազմաբաղադրիչ են ու խորքային: Անլուծելիությունը ենթադրում է շարունակական, 
միևնույն ժամանակ զարգացող գործընթաց։ Շատ քիչ հակամարտություններ կան, 
որ անլուծելի են ի սկզբանե, փոխարենը նրանք դառնում են անլուծելի ժամանակի 
հետ՝ ապակառուցողական խնդիրների ի հայտ գալուն  զուգընթաց։ Անլուծելիության 
առաջնային պատճառը հակամարտության ապակառուցողական ընթացքն է, 
հաղորդակցման դժվարությունները, որոնք առաջանում են լեզվական և 
մշակութային խոչընդոտների պատճառով, խեղաթյուրումը, որը պայմանավորված է 
էսկալացիայի և թշնամանքի մեծացման հետ և այլն։ Անլուծելի 
հակամարտությունների հետևանքներն ահռելի են. բռնություն կամ տեղահանում, 

տնտեսական, սոցիալական և հոգեբանական հետևանքներ (վախ, ատելություն, 
զայրույթ), որոնք դժվար հաղթահերելի են անգամ հակամարտության 
կարգավորումից հետո

1
։ Աշխարհում գոյություն ունեցող անլուծելի 

հակամարտությունները (Մերձավոր Արևելք, Քաշմիր, Շրի Լանկա, Հյուսիսային 
Իռլանդիա, Կիպրոս) սպառնում են ներգրավված ժողովուրդների և միջազգային 
հանրության բարօրությանը և առնչվում են այնպիսի խնդիրների, ինչպիսիք են 
տարածքային ամբողջականությունը, ազգերի ինքնորոշումը, ռեսուրսների համար 
պայքարը, հիմնարար արժեքները և այլն։ Թեև հակամարտություններն ի սկզբանե 
չեն համարվում անլուծելի, սակայն դառնում են այդպիսիք էսկալացիայի, 
բացասական տրամադրվածության և թշնամական ընկալումների պատճառով, 
որոնք ազդում են հակամարտության ընթացքի և փոխհարաբերությունների վրա։ 
Այնուամենահնիվ, ի՞նչն է հակամարտությունը վերածում անլուծելի խնդրի։ 
Բազմաթիվ հետազոտողներ անլուծելիության հիմնական  պատճառ են համարում 
կարգավորման գործընթացի վրա ազդեցություն ունեցող լրացուցիչ գործոնները, 
մասնավորապես, միջնորդների շահերն ու դրանց բախումը՝ դրանից բխող բոլոր 
բացասական հետևանքներով։ Անլուծելի հակամարտություններից շատերն ունեն 
կառուցողական ճանապարհով լուծում գտնելու ներուժ, սակայն լուծումն ավելի է 
ձգձգվում, երբ կողմերի միջև թշնամական վերաբերմունքին գումարվում  են 
միջնորդների շահերն ու երկակի նպատակները։ Զարթմանը, անդրադառնալով 
անլուծելի հակատամարտությունների վրա ազդող գործոններին, առանձնացնում է

2
 

հինգ ներքին և երեք արտաքին գործոններ՝ արմատավորումը, կողմնակալությունը և 
բուֆերային դառնալը։ Արմատավորման գործոնն ամենազդեցիկն է որպես երրորդ 
երկրների միջամտության արդյունք՝ սեփական շահերի առաջխաղացման 
հանգամանքով պայմանավորված։ Այդ ազդեցությունը կարող է խթանել լուծման 
գործընթացը, բայց նաև տանել դեպի անլուծելիություն։ Երկրորդ գործոնը 
համապատասխանում է այն իրավիճակին, երբ միջնորդները շեշտը դնում են 
տարածաշրջանում իրենց հետապնդած շահերի վրա։ Անլուծելի 
հակամարտությունները հատկապես վտանգավոր են այն դեպքում, երբ ունեցել են 
զինված բախումների փուլ և անլուծելությունը բախումների վերսկսման 
շարունակական վտանգ է ներկայացնում

3
։  

Կարգավորման գործընթացում ներգրավված երրորդ կողմն ավելի 
շահագրգռված է կարգավորման գործընթացի արդյունավետությունն ապահովելու 
գործում, երբ տվյալ իրավիճակից կարող է քաղել իր օգուտները։ Նախ և առաջ, 
միջնորդ երկրներն ուղղակիորեն շահեկան իրավիճակում են հայտնվում, երբ 
կարգավորման գործընթացը հնարավորություն է տալիս նվազեցնել բացասական 
արտաքին ազդեցությունները, (փախստականների խնդիր, ընդհատված 
առևտրաշրջանառություն և այլն) երբ հակամարտությունը նույն տարածաշրջանում 
է կամ սահմանակից է միջնորդ երկրին կամ երկրներին։ Երկրորդ, որոշ 
դերակատարներ  բարձր են գնահատում խաղաղաշինության  մարդասիրական 
օգուտները։ Միջազգային կազմակերպությունները կամ ոչ կառավարական 
կազմակերպությունները որոշ դեպքերում շահագրգռված են խաղաղության 
հաստատման գործում, քանզի խաղաղության ամրապնդումն ու կայունության 
պահպանումն ամրագրված են այդ կազմակերպությունների կանոնադրության մեջ 
որպես գերակա նպատակներ։ Եվ երրորդ, այդ դերակատարները  շահագրգռված են 

                                                           
1 Burgess H., Burgess G., Intractability and the Frontier of the Field, Conflict Resolution Quarterly, Vol. 24, 2, 2006, 

pp.177-186. 
2 Zartman W., Analyzing Intractability, (eds.) Crocker Ch., Hampson F., Aall  P., Grasping the Nettle: Analyzing 

Cases of Intractable Conflict, Washington, 2005, pp. 47-64. 
3 Torosyan T., To the Resolution of Intractable Conflicts:Nagorno-Karabakh and Kosovo, Iran and the Caucasus, 17, 

2013, pp. 427-441.  

հակամարտության կարգավորման գործընթացով, քանզի  այդ տարածաշրջանում 
շատ բարձր են խաղադրույքները և կարգավորման հաջող ելքից հետո կարող են 
ուղղորդել միջազգային և տարածաշրջանային գործընթացներն իրենց օգտին

1
։ 

Արցախյան հակամարտությունը հետխորհրդային տարածքի ամենարյունալի 
բախումներից մեկն է, որի կարգավորման գործընթացում կարելի է  առանձնացնել 
մի քանի կարևոր փուլեր՝ Բ.Ելցինի և Ն.Նազարբաևի միջնորդությունը 1991թ. 

սեպտեմբերին, Իրանական կողմի ակտիվությունը1992թ․ փետրվարից մայիս ընկած 

ժամանակահատվածում, Նազարբաևի միջամտությունը 1992թ․ սեպտեմբերին, 

ԵԱՀԽ ներգրավումը 1992-1994թթ․, Ռուսաստանի ակտիվությունը 1993թ․ 

նոյեմբերից մինչև 1994թ․ դեկտեմբեր՝ ի դեմս Մինսկի խմբի ռուսաստանցի 

համանախագահ Կազիմիրովի և, ի վերջո, ԵԱՀԿ Մինսկի խմբի ձևավորումը խնդրի 

կարգավորման նպատակով սկսած 1995թ․ հունվարից մինչև մեր օրեր
2
։ 

Այնումամենայնիվ, խնդրի կարգավորման ուղղությամբ չկան հստակ քայլեր, որի 
հիմնական պատճառներից մեկն էլ աշխարհաքաղաքական շահերի բախումն է, շատ  
բարձր են խաղադրույքները, իսկ Մինսկի խմբի մաս են կազմում գերտերության 
կարգավիճակ ունեցող ԱՄՆ-ն և Ռուսաստանը, որը լրացուցիչ խնդիրներ է 
առաջացնում կարգավորման գործընթացում աշխարհաքաղաքական շահերը 
հավասարակշռելու տեսանկյունից։  

Ինչպե՞ս է հնարավոր ավելի արդյունավետ կերպով կարգավորել արցախյան 
հակամարտությունը։ Ապակառուցողական մոտեցումները սահմանափակելու 
համար կարևոր է, որ  կարգավորման գործընթացում ներգրավված միջնորդները 
հեռու մնան կարգավորման անիրատեսական նպատակներից և ուշադրությունը 
կենտրոնացնեն խնդիրը կառուցողական դաշտ տեղափոխելու վրա՝ առաջնային 
պլան մղելով հակամարտության կարգավորման իրավական գործոնը։ 
Կարգավորման գործընթացի ապակառուցողական  լինելը հղի է էսկալացիայի 

վտանգով, որի ականատեսը եղանք 2016թ․ ապրիլին։ Ադրբեջանական կողմի 

սադրանքների շրջափուլն ի վերջո բերեց առարկայական երկխոսության 
դադարեցմանը՝ մեծացնելով ատելության մակարդակը (հայատյացության 
քաղաքականության ավելի վառ դրսևորումներ) ու նորանոր բախումների 
հավանականությունը, որի նպատակն արդեն ոչ թե սեփական շահերի 
առաջխաղացումն է, այլ հակառակորդի ոչնչացումը։ Ադրբեջանական կողմի 
սանձազերծած քառօրյա պատերազմը հանգեցրեց  բևեռացման, գործընթացի, որն 
էապես մեծացրեց հակամարտությանն առնչվող խնդիրների շրջանակը։  
  Տարածված կարծիք կա, որ միջնորդությունը առաջընթաց ապահովող 
գործընթաց է, որը չի փորձում ստվերել անցյալի բացասական կամ ցավալի 
դեպքերը, փորձում է լուծել անհետաձգելի խնդիրները, որպեսզի կողմերի հետագա 
հարաբերություններն ու շահերը բավարարվեն և հաղթահարելի լինեն

3
։ Իրականում 

միջնորդներն ու հակամարտության կողմերը պարտավոր են արձագանքել 
միջադեպերին, իրադարձություններին և հակասություններին, որոնք կարող են 
առաջանալ խնդրի կարգավորման գործընթացին զուգընթաց, քանզի 
անպատժելությունը կարող է հանգեցնել ամենաթողության մթնոլորտի։ Ասվածի 
ապացույցը  ադրբեջանական կողմի՝ հրադադարի ռեժիմը պարբերաբար խախտելու 
դեպքերն էին, որոնց չտրվեց համապատասխան արձագանք միջնորդների կողմից ու 
պատճառ հանդիսացավ պատերազմի սանձազերծմանը 2016-ին։ 

                                                           
1 Beardsley K., Lo N., Democratic Communities and Third-Party Conflict Management, Conflict Management and 

Peace Science, 30(1), 2013, pp. 76–93. 
2 Mooradian M., Druckman D., Hurting Stalemate or Mediation? The Conflict over Nagorno-Karabakh, 1990–1995, 
Journal of Peace Research, Vol. 36, 6, 1999, pp.709-727.   
3 Moore C․ , The Mediation Process,  San Francisco: Jossey-Bass, 2003, p. 393․  

Հակամարտության կարգավորման գլխավոր խոչընդոտն, ի թիվս այլոց, Արցախի՝ 
բանակցային գործընթացում ներգրավված չլինելու խնդիրն է, և այս իրավիճակը 
բացառիկ է այն առումով, որ բանակցայաին սեղանի շուրջ չի գտնվում ինքնորոշվել 
ցանկացող կողմը։ Հաջորդ կարևորագույն խնդիրը միջնորդների շահերի ու 
հետաքրքրությունների բախման ազդեցությունն է ապակառուցողական գործոնների 
առաջացման վրա, որոնք, գործնականում, խնդիրն անլուծելի են դարձնում։  
Արցախյան հակամարտության կարգավորման գործընթացը կառուցողական դաշտ 
տեղափոխելու հարցում առանցքային դերակատարում կարող է ունենալ 
փոխակերպվող միջնորդությունը, որը բավականին բարդ ու հետևողական քայլերի 
ամբողջություն է՝ նոր օրակարգի ձևավորումից մինչև բանակցային 
ռազմավարության փոփոխություն, նոր ռեսուրսների ներգրավում, ոչ պաշտոնական 
հանդիպումների անցկացում, ընդհուպ մինչև միջնորդական ձևաչափի 
փոփոխություն։ 
 

 
Մարգարիտ Պետրոսյան 

ՄԻՋՆՈՐԴՆԵՐԻ ԴԵՐԸ ԱՆԼՈՒԾԵԼԻ ՀԱԿԱՄԱՐՏՈՒԹՅՈՒՆՆԵՐԻ ԿԱՐԳԱՎՈՐՄԱՆ 
ԳՈՐԾԸՆԹԱՑՈՒՄ։ ԱՐՑԱԽԻ ԴԵՊՔԸ 

 
Բանալի բառեր` անլուծելի հակամարտություն, միջնորդություն, շահեր, 

Արցախ 
 
 Միջնորդությունը հակամարտությունների կանխարգելման, կառավարման և 
կարգավորման  ամենաարդյունավետ միջոցներց է, սակայն միջնորդի ներգրավումը 
կարգավորման գործընթաց է ներմուծում ևս մեկ, լրացուցիչ գործոն՝ միջնորդների 
շահերը, որն իր հերթին ավելի է բարդացնում կարգավորման՝ առանց այդ էլ բարդ 
գործընթացը: Խնդիրն ավելի է բարդանում անլուծելի հակամարտությունների 
պարագայում, որոնց առաջացման պատճառները գտնվում են շատ տարբեր 
հարթություներում և բավականին լայն միջակայքում, սակայն այդ խնդիրների 
շարքում իր ուրույն տեղն ունի նաև միջնորդների դերակատարությունը կողմերի 
միջև փոխհարաբերությունները հավասարակշռելու և սեփական շահերը առաջնային 
պլան չտանելու տեսանկյունից։ Հոդվածը նպատակ ունի պարզել միջնորդների դերը 
անլուծելի հակամարտությունների առաջացման գործընթացում արցախյան 
հակամարտության օրնակով։ 

 
Margarit Petrosyan  

THE ROLE OF MEDIATORS IN THE PROCESS OF CONFLICT RESOLUTION: 

THE CASE OF ARTSAKH 

 

Keywords:  intractable conflicts, mediation, interests, Artsakh 

 

Mediation is one of the most effective ways of preventing, managing and resolving  

international conflicts. However, the involvement of mediators in the settlement process, in 

turn, complicates the process due to the interests of mediators. This problem is more 

complicated in the case of intractable conflicts the causes of which are in many different 

dimensions and in a fairly wide range. But among these issues, the role of mediators also has 

its own place: to balance the relationship between the parties and do not give priority to their 

own interests. The article aims to clarify the role of mediators in the resolution process of 

intractable conflicts and in particular the case of Artsakh.  

Маргарит Петросян  

РОЛЬ ПОСРЕДНИКОВ В ПРОЦЕССЕ УРЕГУЛИРОВАНИЯ НЕРАЗРЕШИМЫХ 

КОНФЛИКТОВ НА ПРИМЕРЕ АРЦАХА 

 

 Ключевые слова: неурегулированный конфликт, посредничество, интересы, 

Арцах 

 

Посредничество является одним из наиболее эффективных способов 

предотвращения, управления и разрешения международных конфликтов. Однако 

вовлечение медиаторов в процесс урегулирования в свою очередь усложняет процесс 

из-за интересов посредников. Проблема усугубляется, когда речь идет о неразрешенных 

конфликтах, причины которых находятся в довольно широком диапазоне. Задача 

посредников тут заключается в следующем: сбалансировать отношения между 

сторонами и не отдавать приоритет своим собственным интересам. Целью статьи 

является выяснение роли посредников в процессе возникновения  неразрешенных 

конфликтов на примере карабахского конфликта.  

